
Dikjarazzjoni bil-miktub dwar il-kandidatura tal-Polonja biex tospita t-Tieni Logħob 
Olimpiku għaż-Żgħażagħ tas-Sajf fl-2014 f’Poznań

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi l-belt ta’ Poznań hija l-unika belt Ewropea li applikat biex tospita t-Tieni Logħob 
Olimpiku għaż-Żgħażagħ tas-Sajf fl-2014,

B. billi din tkun l-ewwel darba li l-Logħob Olimpiku għaż-Żgħażagħ ikun sar fl-Ewropa, il-
benniena tal-moviment Olimpiku,

C. billi jekk il-Logħob Olimpiku għaż-Żgħażagħ isir fl-Ewropa, iż-żgħażagħ minn partijiet 
oħra tad-dinja jkunu jistgħu jiffamiljarizzaw ruħhom mal-valuri u l-kultura tal-Ewropa 
maqgħuda tagħna,

D. billi l-belt ta’ Poznań ħadet l-impenn li tagħmel kull sforz sabiex tiżgura li l-valuri 
Olimpiċi jitħaddnu mill-ikbar numru possibbli ta' Ewropej u, permezz tagħhom, min-
nazzjonijiet kollha madwar id-dinja,

E. billi l-belt ta’ Poznań għandha esperjenza fl-organizzazzjoni ta’ avvenimenti 
internazzjonali ewlenin, fosthom il-Konferenza tan-Nazzjonijiet Uniti dwar il-Bidla fil-
Klima (COP 14), 

1. Jinnota li jekk dan l-avveniment isir fl-Ewropa jkun ta’ benefiċċju mhux biss għall-
prestiġju u l-pożizzjoni tal-Unjoni Ewropea iżda wkoll għal dawk il-miljuni ta’ nies li 
jħobbu l-isports madwar id-dinja;

2. Jistieden lill-Kummissjoni biex tappoġġja l-kandidatura tal-Polonja sabiex il-Logħob 
Olimpiku għaż-Żgħażagħ 2014 isir f’Poznań;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lil-Kunsill, lill-Kummissjoni, lill-parlamenti tal-Istati Membri u lill-
President tal-Kumitat Olimpiku Internazzjonali.


